
Mardi, 13 october 2020 POSTA LADINA | 7

Da cumün a cumün different
Las maisas da mezdi per seniors 
dessan promouver tanter oter ils 
contacts socials. Adonta dal  
coronavirus e tuot las masüras 
da protecziun sun quellas  
darcheu bain frequentadas. 

In Engiadina Bassa daja numerusas 
sportas per senioras e seniors. Lapro 
toccan tanter oter activitats sportivas, 
chantar da cumpagnia, ir a teater o  
cuors da computer. Daspö pacs mais e 
davo il lockdown sun darcheu gnüdas 
reactivadas las maisas da mezdi. 

Inscunters regulars 
La sporta da la maisa da mezdi daja in 
bod mincha cumün e cun quella as daja 
a seniors la pussibiltà da s’inscuntrar re-
gularmaing. La maisa da mezdi spor- 
dscha a persunas plü veglias la pussibil-
tà da cultivar pro’l giantar eir la cumpa-
gnia. Quai d’eira eir l’intent d’ün pêr 
duonnas da Scuol cur chi han organisà 
da l’on 1993 la prüma maisa da mezdi 
per seniors. Da seis temp d’eira quai 
ün’iniziativa «da seniors per seniors». 
Daspö ons s’inscuntran senioras e se-
niors adüna al prüm venderdi dal mais 
in l’Hotel Gabriel. «Avant il lockdown 
d’eiran nus per regla fin 25 persunas», 
disch Cilgia Vital. Ella piglia incunter 
las annunzchas e procura per la coordi-
naziun cun l’hotelier. Daspö lügl s’in- 
scuntran els darcheu. «L’ultima jada 
s’han partecipadas 18 persunas al  
giantar cumünaivel.» 

Resguardar las prescripziuns
Sco cha Cilgia Vital declera, ston gnir 
resguardadas las prescripziuns da pro-
tecziun cha la Pro Senectute ha elavurà. 
«Vi da maisas plü pitschnas das-chan 
tour plazza maximalmaing duos per-
sunas e vi da maisas plü grondas trais 
persunas», manzun’la. Ella ha fat l’ex-
perienza cha’ls temas da discussiuns in 
gruppas plü pitschnas sajan tuot oters 
co avant il lockdown. «Là sezzaivna per 

part in blers vi d’üna maisa lunga e lura 
nu’s discuorra plüchöntsch na da robas 
persunalas», es sia experienza. Sper il 
tgnair distanza, il na dar il man e da tils 
lavar bain sto Cilgia Vital far üna glista 
cullas datas dals preschaints. «Schi stess 
capitar ün’infecziun cul coronavirus 
sun ils partecipants obliats da s’an-
nunzchar subit pro mai o pro la Pro Se-
nectute.» 

Promouver ils contacts socials 
Tenor Hermann Thom, cusgliader re-
giunal da la Pro Senectute, es il böt da 
quists inscunters la promoziun dals 

contacts socials. «Sper las maisas da 
mezdi daja amo diversas otras pussibil-
tats per s’inscuntrar», declera’l. E qui- 
stas sportas varieschan da cumün a cu-
mün. Plünavant manzuna’l cha’l coro-
navirus fetscha gnir ils inscunters ün pa 
plü difficils, ma nu tils impedischa. 
«Nus vain elavurà ün concept cullas 
masüras da protecziun chi vala per ar-
randschamaints cun persunas in l’età 
avanzada.» Thom renda attent a la cha-
daina da telefon cha la Pro Senectute 
vaiva inizià al principi dal lockdown. 
«Seniors telefonan ün a l’oter e decidan 
a chi chi telefonan sco prossem. 

Las maisas da mezdi vegnan darcheu organisadas in differents cumüns.    fotografia: Shutterstock.com/Art_Photo

Quist’acziun s’ha mantgnüda inavant», 
uschè il cusgliader. 

Plü precauts 
Eir a Ftan ed a Tschlin s’haja darcheu 
reactivà las maisas da mezdi. «La prü-
ma jada avant trais mais d’eiran gnü-
das plü pacas persunas sco üsità»,  
s’algorda Ursla Pedotti, üna da las or-
ganisaturas da la maisa da mezdi a 
Ftan. Els s’inscuntran üna jada al mais 
e l’ultima vouta d’eiran els fingià in da 
plüs. «Avant il lockdown as parteci-
paivan fin 30 persunas a nossa maisa 
da mezdi. Ils seniors sun gnüts fich 

precauts», constat’la. Il ravarenda 
Christoph Reutlinger cumbatta cun 
problems structurals da sia maisa da 
mezdi. «A Tschlin ed a Ramosch daja 
güsta ün müdamaint da generaziuns», 
disch el. Ed a Ramosch manca in ave- 
gnir il local, quai peche cha l’uster ha 
decis da serrar si’ustaria. A Tschlin 
s’inscuntran per regla ses fin dudesch 
persunas l’ultima gövgia dal mais per 
giantar da cumpagnia. «Il nomer da 
persunas variescha, quai pervi da mor-
toris o cha l’ün o l’oter ha fat müdada 
illa dmura d’attempats», declera Reut-
linger.  (fmr/afi)

Musica classica in lös particulars 
Eir ingon as preschainta il  
Quartet Stradivari in lös  
particulars in Engiadina Bassa. 
Lapro laschan els resunar lur  

Il Quartet Stradivari concertescha quist’eivna a Scuol e contuorns.  fotografia: Quartet Stradivari

a bigliets ed il program detaglià as 
agina d’internet www.stradivarifest.
’l büro d’infuormaziun dal Turissem 
ol Zernez a Scuol. 

Concerts sün tuot il muond 

Daspö lur debüt da l’on 2007 tocca il 
Quartet Stradivari pro’ls cuntschaints 
ensembles da musica a corda da la Svizra. 
Cun lur turneas visitan las musicantas 
e’ls musicants tuot il muond. Uschè han 

els concertà tanter oter illa Wigmore 
Hall a Londra, i’l Metropolitan Museum 
a New York, illa Filarmonia da Berlin o i’l 
Kioi Hall Tokyo. Il quartet vain eir adüna 
invidà a festivals renomnats sco il Lucer-

ne Festival o a quel da Rheingau. L’intent 
da lur agen festival es da preschantar lur 
musica culs instrumaints da corda in lös 
particulars, saja quai stabilimaints isto-
rics, baselgias o eir in chastels.  (fmr/afi)
instrumaints a corda. 

Il Quartet Stradivari riva per la quarta 
jada in Engiadina Bassa. L’intent da lur 
festivals e viadis es da preschantar la 
musica classica cun lur instrumaints a 
corda ad ün public vast. Lur salas da 
concert sun in lös particulars sco stabi-
limaints istorics, baselgias o eir in cha- 
stels. «L’interess per noss concerts in 
Engiadina Bassa es fich grond e perquai 
ans allegraina fich da tuornar qua», 
disch Maja Weber, l’organisatura dals 
festivals «Stradivari» e commembra dal 
Quartet Srtadivari. 

Musica ed inscunters 
Intant tocca la festa da Stradivari a 
Scuol pro’l program da turneas e festi-
vals dal Quartet Stradivari. Sper il gio-
dimaint musical spordschan els davo 
mincha concert ün aperitiv ingio chi’s 
survain la pussibiltà da gnir in contact 
culs musicists. Plünavant daja la pussi-
biltà da’s partecipar a la tschaina d’ar-
tists e da filosofar insembel culs artists 
davart la cuschina indigena. «Quists 
contacts persunals cun indigens e 
giasts sun per nus da grond’im-
portanza», manzuna Maja Weber, chi 
s’allegra da pudair concertar «in üna 
cuntrada uschè bella». Ingon nu su-


